Врз основа на член 28 став 3 од Законот за заштита и благосостојба на животните („Службен весник на РМ“ бр.149/14, 149/15, 53/16 и „Службен весник на РСМ“ бр. 65/23) и член 25 став 1 точка 43 од Статутот на Општина Богданци („Службен гласник на Општина Богданци“ бр.04/05, 04/11, 04/15, 09/19, 02/20 и 11/21), Советот на Општина Богданци на седницата одржана на ​​​​​26.12.2024 година, донесе 
П Р О Г Р А М А
за заштита и благосостојба на животните – третман на бездомни кучиња, односно нерегистрирани и регистрирани кучиња, затекнати на
јавни површини без присуство на сопственикот

за 2025 година
I.Вовед

Програмата за заштита и благосостојба на животните – третман на бездомни кучиња, односно нерегистрирани и регистрирани кучиња, затекнати на јавни површини без присуство на сопственикот го обработува делот на менаџирање и решавање на проблемот со бездомните кучиња, преку воспоставување на систем за контрола на популацијата на кучиња согласно Законот за ветеринарно здравство, Законот за заштита и благосостојба на животните и  Правилникот за постапките за заловување, интервенции и третман на бездомните кучиња, начинот на спроведување на тестот за социјализација, начинот и содржината на постапките за водење на евиденција и начинот на вршење надзор, условите за одобрување на прифатилишта, формата и содржината на барањето за одобрување, како и формата и содржината и начинот на водење на регистарот на одобрени прифатилишта.
Во оваа програма се утврдуваат активностите кои ќе се спроведуваат на територијата на општина Богданци кои се базираат врз националната законска рамка со голем осврт на активности кои ќе се воспостават за поттикнување на одговорно сопствеништво кон домашните миленици.
Програмата е изработена врз основа на методот „залови - стерилизирај - вакцинирај - врати“ а целта е во примена на методата да бидат вклучени сите расположливи ресурси во рамките на општина Богданци.
II.Активности

Со Програмата за спроведување на општи мерки за заштита на населението и заштита и благосостојба на животните, се утврдуваат активностите, извршителите, роковите и изворите на финансиски средства за спроведување на општите мерки на територијата на општина Богданци.
Општите мерки и активности ги организира и следи Општина Богданци, во соработка со овластена фирма за заловување. За заштита и благосостојба на животните (третман на бездомни кучиња) во Општина Богданци, во 2025година, ќе се спроведат следните општи мерки:
1.Редовна годишна вакцинација и третман за заштита од штетници, на кучињата во сопственост на општина Богданци;

2.Собирање на бездомни кучиња, односно нерегистрирани и регистрирани кучиња, затекнати на јавни површини без присуство на сопственик, и привремено сместување во прифатилишта;
3.Заловување на бездомни кучиња од страна на квалификувани лица; Заловувачите кои ќе бидат ангажирани ќе имаат соодветни средства за лична заштита како и опрема: соодветно возило, јамки и мрежи за заловување, дувалки, корпи-кафези за транспорт, околувратници и водилки, соодветни средства и опрема за евиденција и идентификација на заловените животни. Приоритет за заловување ќе биде ставен на женските единки и пријавите за кучиња кои пројавиле агресија. Транспортот до местото на заловување до прифатилиштето се врши со соодветни возила опремени со соодветна опрема за сместување на животните. 
4.Третман на заловените бездомни кучиња (кастрација, здравствено третирање, социјализација, обележување со микрочип, враќање во регион); Оваа метода е од суштинска важност за контрола на прекумерната бројност на уличната популација на кучиња. Се превенираат несакани легла на нови кучиња, се разбива појавата на глутници кои се резултат на женки во циклус, се урамнотежува хормоналниот статус на животните и случаите на каснување опаѓаат значително.Кучињата се вакцинирани, прочистени од внатешни и надворешни паразити и здрави и се воспоставува контрола на теренот. Севкупниот третман е на товар на Буџетот на општина Богданци.
5.Контрола на популацијата на бездомни кучиња.
„Залови - стерилизирај - вакцинирај и врати“ е установена како единствена ефикасна стратегија и од страна на Светската здравствена организација.

Посебнa (специфичнa) меркa за заштита на населението и третман на бездомни улични кучиња e- Хумана еутаназија на бездомните кучиња, во случај на појава на заразна болест.
Специфичните мерки за заштита се спроведуваат во случај на појава на заразна болест, која може да се пренесе со кучињата, односно доколку постои опасност од појава на ваква болест, може да се направат исклучоци од основните мерки и да се спроведе хумана еутаназија на кучињата.

Спроведувањето на специфичните мерки за заштита на населението и заштита и благосостојба на животните, имаат приоритет во однос на спроведувањето на основните мерки, со цел обезбедување повисок степен на заштита на населението и животните.
Активностите ќе се одвиваат  по потреба.
Општината ќе постапува и благовремено ќе го извести избраниот извршител на дејствијата по претходна писмена или усна пријава од страна на граѓаните и по сопствено утврдување дека бројот на овие животни на територијата на општината е значително зголемен.

Општина Богданци и во 2025 година ќе продолжи да се грижи за заштита и благосостојба на животните, со правилен третман на бездомните кучиња, согласно закон и Годишна програма. Комуналната редарска служба ќе продолжи да врши контрола на терен за спроведување на обврските на граѓаните согласно Одлуката за комунален ред, член 152, со кој се уредени бројот на кучиња во едно домаќинство, начин на сместување и чување, начин на шетање на кучињата и одбележување на дворот. Подигнувањето на јавната свест е клучна за справување и хуман третман на кучињата скитници. Општината преку разни форми на комуникација ќе спроведува едукативни и промотивни активности за подигнување на јавната свест за постапување со бездомни кучиња.
Контролата на квалитетот и исправноста во извршување на обврските на општина Богданци, согласно Закон за заштита и благосостојба на животните и Годишната програма, ќе ја вршат надлежни органи, Агенција за храна и ветеринарство на РСМ, Сектор за инспекциски надзор. 

III.Финансирање
Активностите утврдени со оваа програма ќе се реализираат со средства од Буџетот на општина Богданци за 2025 година, програма J8 - Други комунални услуги (425510-ветеринарни услуги) во износ од 500.000,00 денари.
IV.Мониторинг
Мониторинг над спроведувањето на општите мерки на Општина Богданци за заштита и благосостојба на животните, врши претставник на локалната самоуправа – комунален редар/инспектор. Во случај на спроведување на посебни (специфични) мерки ќе биде известена надлежната институција Агенцијата за храна и ветеринарство, за вршење на надзор на активноста.

V.Завршни одредби
Оваа Програма ќе важи за 2025 година. Во случај на потреба од активности кои не се предвидени со истата, ќе се донесат измени и дополнувања.
Оваа Програма влегува во сила со денот на објавување во „Службен гласник на Општина Богданци“.

Бр. ​​​​​​​​​​​08-1913/8                                                                                 Претседател

